
A u maan hakiya ku sakalavi?

Masuni tu kira nicaitan 1 cavengay a tuki i enemay nu kalaviian, Yah!
pisicera’! a u maan hani ku sakalavi. Tueman tu ku remiad, araw ciwi satu a
tayra 1 yiese. Pasatuku han ku otovay 1 lilis nu lalan, mikilim tu kangalayan a
kakaenan.

I lalavu nu yiese, u nitengeran tu simal a ayam ku nikaen nu
micudaday. Malehululay a kapah makakitin tu a kemaen tu ni'id’idan
nisulesulan a titi. U ruma a lavang tireng sa a kemaen tu situngalay tu tinayi'
nu vavuy a tuwami, iraan u mikuliyay masaliyut i sapad a patawsi kemaen tu
nitucekan niciyanan a sinavel. sisacacay sananay a matuasay, pasinavel tu
nipatawyiw a vasis atu kavi nu tamkuy. Nika, sacinglaw cacelcel sa ku
tamdaw, maserep tu aca ku sakakemaen a valucu’, kaitila tu 1 ngataay nu luma’
a pacakayay a malavi ku ngaayay.

Caluway ku aniniay a wawa atu matuasay, anu caay kangalay a
micacak, anu mangalay hen a pacena' tu kaen, pakatelay han kira micacakay,
pataduen tu nu tawu a micacak tu kangayayen a kakaenan. mahaen tu kiyami
ku urip nu aniniay a tamdaw.

Kanahatu caay kaw maamaan ku 1 tahkaay. Nika, nu sakaurip a kaen

nu luma’ kiyami, sicamul aca tu tawa, tu kungku, tu nikaluwaluwah nu
alumanay, masarumud ku valucu’ nu luma’, tanektek aca ku vecul. A maanen

a miditek ku nikasa’ula’ulah nu masaluma’ay.

U kakataluma’an tu! Paengaw saan a pasakudul a mimelaw, tangelal
saan kira masakaliti’ay 1 kakarayan a vulad. Nasahen ma’urun tuaca kaku tu
ayaway a kaen nu luma’, kasicah caay ka u maan ku nicacakan a sinavel.
Nika u nisakilemelan nu tamdaw nu luma’ a micacak, a ki’alesu’an aca haw
nu palutingay ku kaen nu mita? mangalay tuaca kaku a mipalita tuya
tataluma’ay 1 lalan a tamdawan, “makareheten hen haw kamu, u lisin nu

sarahevaran kina lavii kiyami™!

